
IZVRŠENA EKSHUMACIJA

Na prostoru Prozora pronađeno tijelo
osobe, a pored se nalazili lovačka
puška i nož: Sumnja se da je riječ o
osobi nestaloj 1992.
Ekshumacija je izvršena pod nadzorom Tužilaštva BiH i po naredbi
Suda Bosne i Hercegovine

Lokacije gdje je pronađeno tijelo. Institut za nestale osobe

spreman na uklanjanje nepodobnih

Tragedija u Sarajevu: Muškarac izvršio
samoubistvo skokom s prozora svog
stana

Posmrtni ostaci jedne žrtve proteklog rata ekshumirani su danas na
lokalitetu Duge - Prolaz koji se nalazi na području općine Prozor -
Rama.

Radi se o posmrtnim ostacima koje je protekle sedmice uočio slučajni
prolaznik na površini terena na pomenutom području. Pored
posmrtnih ostataka na kojima je bilo nešto odjeće pronađeni su
lovačka puška i nož.

Slučaj je odmah prijavljen nadležnoj policijskoj stanici koja je potom
informisala Institut za nestale osobe BiH. Prilikom izlaska na teren
ustanovljeno je da se radi o posmrtnim ostacima koji su u mandatu
Instituta te je po hitnom postupku pribavljena naredba za
ekshumaciju.

Prema informacijama sa kojima raspolaže Institut za nestale osobe
Bosne i Hercegovine, najvjerovatnije se radi o žrtvi bošnjačke
nacionalnosti iz Prozora, a koja je na ovom području nestala u oktobru
1992. godine.

Posmrtni ostaci bit će prebačeni u Gradsko groblje „Sutina“ u Mostaru
gdje će uslijediti kriminalističko - tehnička i sudsko - medicinska
obrada kao i izuzimanje koštanih uzoraka radi utvrđivanja identiteta
žrtve putem DNK analize.

Ekshumacija je izvršena pod nadzorom Tužilaštva BiH i po naredbi
Suda Bosne i Hercegovine.

